	


Mentamálastýrið – INNANHÝSIS

Rundskriv 

um

farloyvi til lærarar
Við heimild í § 57 í Ll. nr. 125 frá 20. juni 1997 um fólkaskúlan, sum seinast broytt við Ll. nr. 53 frá 9. mai 2005 hevur landsstýrismaðurin ásett hesar reglur at galda fyri farloyvi hjá fólkaskúlalærarum.

 

Kapittul 1

Høvuðsáseting 

§ 1. Skúlaleiðarin kann eftir umsókn veita lærarum hesi farloyvi:

1.  Tænastumonnum farloyvi uttan løn í mesta lagi í 3 mánaðir.

2.  Sáttmálasettum lærarum farloyvi uttan løn.

3.  Farloyvi við løn í mesta lagi í 2 dagar sbrt. reglum um nýtslu av leysum vikartímum frá 1. februar 2008.
Kapittul 2

Umsóknin

§ 2. Umsóknin um farloyvi skal lýsa orsøkina til farloyvið, tíðarskeið og um søkt verður um farloyvi við ella uttan løn.

§ 3. Umsóknin saman við møguligum fylgiskrivum skal verða skúlaleiðaranum í hendi í seinasta lagi 7 dagar, áðrenn farloyvið byrjar.

§ 4. Tá ið skúlaleiðarin hevur tikið støðu í málinum, boðar hann viðkomandi frá avgerðini.
§ 5. Verður umsóknin ikki gingin á møti, skal skúlaleiðarin grundgeva fyri sýtingini.
Kapittul 3

Farloyvi í 2 dagar
§ 6. Sbrt. § 1, stk. 3 kann skúlaleiðarin játta lærara frí við løn í sambandi við brúðleyp, silvurbrúðleyp, andlát, jarðarferð, álvarsliga sjúku o.t.. Verður farloyvi játtað, rindar skúlin vikartímarnar.
Kapittul 4

Farloyvi at senda til Mentamálaráðið
§ 7.  Umsókn um farloyvi uttan løn longur enn 3 mánaðir hjá tænastumanni og umsókn um farloyvi við løn longur enn 2 dagar hjá tænastumanni og sáttamálasettum lærara skulu framvegis verða sendar Mentamálaráðnum til støðutakan. 
Stk. 2. Umsókn um farloyvi hjá skúlaleiðaranum skal altíð verða send Mentamálaráðnum til støðutakan.

Kapittul 5

Starvsaldur, eftirlønaraldur og for​vunnin  frítíð

§ 8.  Er farloyvið longur enn 1 mánað, skal í fráboðanini til tænastumannin standa, at starvsaldur og eftirlønaraldur verður steðgaður í farloyvistíðarskeiðnum, og at forvunnin frítíð í farloyvistíðarskeiðnum verður mótroknað lønini í juli mánaði.

Stk. 2. Hjá sáttmálasettum lærara skal standa, at starvsaldur verður steðgaður, og at forvunnin frítíð í farloyvistíðarskeiðnum verður mótroknað lønini í juli mánaði.

Stk. 3. Tá ið farloyvi verða játtað sbrt. § 8, stk. 1 og stk. 2, skal altíð avrit av farloyvinum verða sent Mentamálaráðnum.
Kapittul 6
Kæra og ígildissetan

§ 9. Avgerðin kann verða kærd til Mentamálaráðið og skal verða send Mentamálaráðnum í seinasta lagi 1 viku eftir, at avgerðin er fráboðað um​søkjaranum.

§ 10. Mentamálaráðið tekur endaliga fyrisitingarliga avgerð í kærumálinum.

§ 12. Hetta rundskriv kemur í gildi 1. januar 2008.

Mentamálaráðið, 1. februar 2008
Olaus Jespersen

deildarstjóri

